ПРЕДЛОГ НА ЗАКОН

ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ИГРИТЕ НА СРЕЌА И ЗА ЗАБАВНИТЕ ИГРИ

Член 1

Членот 16-а се менува и гласи:
             Од уплатените средства за посебната давачка од игрите на среќа, секоја година до 31 јануари се распределуваат средства не помалку од 20 милиони денари и  не повеќе од 80 милиони денари на сметка на Агенцијата за промоција и поддршка на туризмот во Република Северна Македонија, во рамки на Трезорската сметка."

Член 2
             Во  членот 21 по ставот (1) се додаваат два  нови ставови (2) и (3) кои гласат:

             (2)Деловните простории во кои се приредуваат игри на среќа во обложувалница и автомат клуб, томбола од затворен тип и електронски игри на среќа се отвораат на оддалеченост од 500 метри од основни и средни училишта, до кои се доаѓа по најкраткиот безбеден пат. 
             (3)Начинот на утврдување на оддалеченоста од став (2) на овој член и документот со кој се докажува оддалеченоста ги пропишува министерот за финансии.“
            Ставовите (2), (3) и (4) стануваат ставови (4), (5) и (6).

Член 3
            Во членот 21-а ставот (3) се менува и гласи:
            (3)Доколку барањето за издавање на решение за утврдување на исполнувањето на просторните и техничко-технолошките услови и поставеноста на опремата за приредување на лотариските игри на среќа преку уплатно-исплатни места е поднесено од приредувачот од член 7 став (2)  на овој закон, а се однесува за деловна просторија на која право на сопственост или право на користење има друг субјект кој врши дејност или за деловна просторија во која се приредуваат посебни игри на среќа, кон барањето се поднесуваат податоци за опремата за приредување на игрите на среќа сместена во деловната просторија и договор со кој се уредени правата и обврските меѓу приредувачот од член 7 став (2)  на овој закон и другиот субјект или приредувачот на посебните игри на среќа.
             По ставот (3) се додава нов став (4) кој гласи:
             (4)Доколку барањето за издавање на решение за утврдување на исполнувањето на просторните и техничко-технолошките услови и поставеноста на опремата за приредување на електронски игри на среќа е поднесено од приредувачот од член 7 став (2) и (3) на овој закон, а се однесува за деловна просторија на која право на сопственост или право на користење има друг субјект кој не врши друга дејност или за деловна просторија во која се приредуваат посебни игри на среќа, кон барањето се поднесуваат податоци за опремата за приредување на игрите на среќа сместена во деловната просторија и договор со кој се уредени правата и обврските меѓу приредувачот од член 7 став (2) и (3) на овој закон и другиот субјект или приредувачот на посебните игри на среќа.
          Ставот (4) станува став (5).

           Во член 21-б по ставот (1) се додава нов став( 2) кој гласи:
            (2)Приредувачите на електронските и интернет игрите на среќа од член 7 став (3) на овој закон се должни да обезбедат надзорен информациски систем.
            Ставот (2) станува став (3).
Член 5
            Во членот 39, во ставот (1) зборовите “во износ од 4%” се заменуваат со зборовите “во износ од 6%”.
Член 6
            Во членот 40 во ставот (3) по алинеата 7 се додава нова алинеа 8 која гласи:
           -документ со кој се докажува оддалеченоста на деловната просторија во која се приредува томбола од затворен тип од основни и средни училишта, не постар од 6 месеци од денот на неговото издавање;
Член 7
            Во членот 42, став (3), во точката 1), сврзникот „и“ на крајот на реченицата се заменува со „точка запирка“, а во точката 2), точката се заменува со сврзникот „и“ и се додава нова точка 3) која гласи:
3)Документ со кој се докажува оддалеченоста на новата деловна просторија во која ќе се приредува томбола од затворен тип од основни и средни училишта, не постар од 6 месеци од денот на неговото издавање.
                                                                          Член 8
             Во членот 52  по ставот (3) се додава нов став (4) кој гласи:
             (4)Секој електронски видеолотариски терминал на кој се приредуваат електронските  игри на среќа во деловни  простории во сопственост на друг субјект кој не приредува игри на среќа, мора да содржи читач на податоци од лична карта преку кој се овозможува ставање во функција на електронскиот видеолотариски терминал на кој се приредуваат електронските игри на среќа.
Член 9
            Во член 54 ставoт (1)  бројот „30 евра“ се заменува со бројот  „70 евра“.
           По ставот (2) се додаваат три нови ставови (3), (4) и (5) кои гласат:
           (3)Приредувачот од став (1) на овој член е должен најдоцна до 5-ти во тековниот месец за претходниот месец на посебен образец, по електронски пат, до Управата за јавни приходи да достави пресметка за посебната давачка од став (1) на овој член.

           (4)Образецот од став (3) на овој член го пропишува министерот за финансии.
           (5)За приходот остварен од електронските игри на среќа и приходот остварен од деловен однос за приредување на електронски игри на среќа се применуваат одредбите од Законот на додадена вредност. 
Член 10          
              Во член 55  ставот (1) се менува и гласи:

(1)Електронските игри на среќа се приредуваат во сопствени простории на приредувачот, во простории во кои се приредуваат посебните игри на среќа и во простории во кои право на сопственост има друг субјект кој не врши дејност во тие простории, за кои приредувачот на електронските игри на среќа има добиено согласност од страна на Министерството за финансии.
  
Ставот (2) се менува и гласи:

Приредувачот на електронските игри на среќа поднесува барање за добивање на согласност за деловните простории каде што ќе се приредуваат електронските игри на среќа до Министерството за финансии, на пропишан образец, кон кој доставува податоци за адресата, местото и површината на деловната просторија каде што ќе се приредуваат електронските игри на среќа, доказ со кој се потврдува дека во деловните простории се поставени електронски видеолотариски терминали на приредувачот не постар од 30 дена од денот на неговото издавање и документ со кој се докажува оддалеченоста на деловната просторија во која ќе се приредуваат електронски игри на среќа од основни и средни училишта,  не постар од 6 месеци од денот на неговото издавање.“

Ставот (5) се менува и гласи: 
Приредувачот на електронските игри на среќа поднесува барање за промена на деловната просторија каде што се приредуваат електронските игри на среќа до Министерството за финансии, на пропишан образец, кон кој доставува податоци за адресата, местото и површината на деловната просторија каде што ќе се приредуваат електронските игри на среќа, доказ со кој се потврдува дека во деловната просторија се поставени електронски видеолотариски терминали на приредувачот не постар од 30 дена од денот на неговото издавање, доказ дека во претходната деловна просторија не се приредуваат електронски игри на среќа од страна на приредувачот и документ со кој се докажува оддалеченоста на деловната просторија во која ќе се приредуваат електронски игри на среќа од основни и средни училишта,  не постар од 6 месеци од денот на неговото издавање.“
Член 11
             Во член 66 во ставот (7) се додава нова реченица која гласи: „Доколку износот на посебната давачка од 20% е помал од вкупниот износ добиен како збир на производот на сите автомати помножен со 70 евра и на производот на сите електронски рулети помножен со 140 евра, приредувачот плаќа 70 евра во денарска противвредност по средниот курс на Народната банка на Република Северна Македонија месечно по автомат, односно 140 евра во денарска противвредност по средниот курс на Народна банка на Република Северна Македонија, месечно по електронски рулет.
             По ставот (7) се додава нов став (8) кој гласи:
             (8)Приредувачот од став (7) на овој член е должен најдоцна до 5-ти во тековниот месец за претходниот месец на посебен образец, по електронски пат, до Управата за јавни приходи да достави пресметка за посебната давачка од став (7) на овој член.
Во ставот (8) кој станува став (9) зборовите „разликата меѓу уплатениот износ од сите автомати и исплатениот износ од сите автомати на приредувачот на игрите на среќа во казино“ се заменуваат со зборовите „ согласно став (7) на овој член.“
Во ставот (9) кој станува став (10) зборовите „од ставовите (7) и (8) на овој член“ се заменуваат со зборовите „од ставовите (7) и (9) од овој член“.

             По ставот (9) кој станува став (10) се додава нов став (11) кој гласи:
(11) „Образецот од став (8) на овој член го пропишува министерот за финансии.“
Член 12             

             Во членот 73 во ставот (3)  по алинеата 6 се додава нова алинеа 7 која гласи:

             -документ со кој се докажува оддалеченоста на деловната просторија во која се приредуваат игри на среќа во обложувалница од основни и средни училишта,  не постар од 6 месеци од денот на неговото издавање.
Член 13
            Во член 74, во ставот (2) зборовите „во износ од 105.000 евра“ се заменуваат со зборовите „ во износ од 125.000 евра“:

            По ставот (3) се додаваат два нови става (4) и (5)  кои гласат:

            (4)Приредувачот на игри на среќа во обложувалница врз основа на лиценцата од став (1) на овој член може да отвори најмногу 25 уплатно-исплатни места.

            (5)Приредувачот на игри на среќа во обложувалница има право да го зголеми бројот на уплатно-исплатни места при што за отворање на секое следно уплатно-исплатно место плаќа надоместок во износ од 5.000 евра во денарска противвредност по средниот курс на Народната банка на Република Северна Македонија на денот на уплатата.“
            Ставот (4) станува став (6), а ставот (5) кој станува став (7) во точката 1), сврзникот „и“ на крајот на реченицата се заменува со „точка запирка“, а во точката 2), точката се заменува со сврзникот „и“ и се додава нова точка 3) која гласи: 


3)Документ со кој се докажува оддалеченоста на новата деловната просторија од основни и средни училишта,  не постар од 6 месеци од денот на неговото издавање.
Член 14
             Во член 79, во ставот (1) се додава нова реченица која гласи: „Доколку износот на посебната давачка од 20% е помал од износот добиен како производ од бројот на уплатно-исплатни места со 900 евра, приредувачот плаќа 900 евра во денарска противвредност по средниот курс на Народната банка на Република Македонија месечно по уплатно-исплатно место.“

             По ставот (1) се додава нов став (2) кој гласи:

             (2)Приредувачот од став (1) на овој член е должен најдоцна до 5-ти во тековниот месец за претходниот месец на посебен образец, по електронски пат, до Управата за јавни приходи да достави пресметка за посебната давачка од став (1) на овој член.
             Во ставот (2) кој станува став (3) зборовите „разликата меѓу уплатениот износ од сите компјутери во сите уплатно-исплатни места на тој приредувач и исплатениот износ од сите компјутери во сите уплатно-исплатни места“ се заменуваат со зборовите „согласно став (1) на овој член“.


Во ставот (3) кој станува став (4) зборовите „од ставовите (1) и (2) на овој член“ се заменуваат со зборовите „од ставовите (1) и (3) на овој член“. 

По ставот (4) кој станува став (5) се додава нов став (6) кој гласи:


(6)Образецот од став (2) на овој член го пропишува министерот за финансии.
Член 15
  
Во член 84, во став (2) точката на крајот од реченицата се брише и се додаваат зборовите „и документ со кој се докажува оддалеченоста на уплатно-исплатното местоод основни и средни училишта, не постар од 6 месеци од денот на неговото издавање.“
Член 16
             Во член 86, во ставот (3) по алинеата 7 се додава нова алинеа 8 која гласи:
            -документ со кој се докажува оддалеченоста на деловната просторија од основни и средни училишта, не постар од 6 месеци од денот на неговото издавање.
Член 17

  Во член 87 во ставот (2) зборовите „во износ од 78.750 евра” се заменуваат со зборовите „во износ од 100.000 евра“.

            По ставот (2) се додава два става (3) и (4) кои гласат:


 (3)Лиценцата за приредување на игри на среќа во автомат клуб се однесува за три деловни простории.

 (4)Приредувачот на игри на среќа во автомат клуб има право да го зголеми бројот на деловните простории при што за отворање на секоја нова деловна просторија плаќа надоместок во износ од 30.000 евра во денарска противвредност по средниот курс на Народна банка на Република Северна Македонија на денот на уплатата.
Член 18
 Во членот 88 во ставот (2) по точката 2) се додава нова точка 3) која гласи:

             3)Документ со кој се докажува оддалеченоста на новата деловната просторија од основни и средни училишта, не постар од 6 месеци од денот на неговото издавање.
Член 19
           Во член 94 во ставот (1) се додава нова реченица која гласи:„Доколку износот на посебната давачка од 20% е помал од вкупниот износ добиен како збир на производот на сите автомати во сите деловни простории помножен со 70 евра и на производот на сите електронски рулети во сите деловни простории помножен со 140 евра, приредувачот плаќа 70 евра во денарска противвредност по средниот курс на Народната банка на Република Северна Македонија месечно по автомат, односно 140 евра во денарска противвредност по средниот курс на Народна банка на Република Северна Македонија, месечно по електронски рулет.
            По ставот (1) се додава нов став (2) кој гласи:
            (2)Приредувачот од став (1) на овој член е должен најдоцна до 5-ти во тековниот месец за претходниот месец на посебен образец, по електронски пат, до Управата за јавни приходи да достави пресметка за посебната давачка од став (1) на овој член.

Ставот (2) кој станува став (3) се менува и гласи:
            (3)Приредувачот на игри на среќа во автомат клуб, на месечна основа, за финансирање на спортот плаќа посебна давачка во висина од 1,5% која се пресметува согласно став (1) на овој член на сметка на Агенцијата за млади и спорт и за финансирање на здравствената заштита плаќа посебна давачка во висина од 1,5% која се пресметува согласно став (1) на овој член на сметка на Министерството за здравство.


Во ставот (3) кој станува став (4) зборовите „од ставовите (1) и (2) од овој член“ се заменуваат со зборовите „од ставовите (1) и (3) од овој член“.
            Ставовите (4), (5) и (6) стануваат ставови (5), (6) и (7).

По ставот (6) кој станува став (7) се додава нов став (8) кој гласи:

            (8)Образецот од став (2) на овој член го пропишува министерот за финансии.
Член  20

 Во член 98, ставот (3) се менува и гласи:
            Лиценца за производител, сопственик или овластен корисник на интернет игри на среќа се издава за период од четири години, а лиценцата за приредувач на интернет игри на среќа се издава за период од пет години.

            Во ставот (4) зборовите "од најмалку 40.000 евра" се заменуваат со зборовите "од најмалку 500.000 евра". 
Член 21
            Во член 101, во ставот (4) зборовите "во износ од 25.000 евра" се заменуваат со зборовите "во износ од 100.000 евра".

Член 22
             Во член 103, во ставот (2) зборовите "во износ од 50.000 евра" се заменуваат со зборовите  "во износ од 250.000 евра".

             Во ставот (3) зборовите "во износ од 0,5% од вкупната вредност на уплатите" се заменуваат со зборовите  "во износ од 6% на вкупно остварените уплати од приредување на лотариските игри на среќа и во износ од 23% на разликата меѓу уплатениот износ и исплатениот износ од приредување на посебните игри на среќа“.

Член 23
             Во член 104, во точката 2), сврзникот „и“ на крајот на реченицата се заменува со „точка запирка“, а во точката 3), точката се заменува со „точка запирка“ и се додават три нови точки 4), 5) и 6) кои гласат:

4) да е лиценциран приредувач на игри на среќа во Република Северна Македонија најмалку 12 месеци пред поднесувањето на барање за добивање на лиценца;
5) бројот на вработени лица да биде не помалку од 300 вработени, и
6) да остварува годишен приход од игри на среќа не помалку од 10.000.000 евра.
Член 24
             Во член 105, во ставот (1) зборовите „или во странство“ се бришат.
Член 25

Во член 106, зборовите "во износ од 50.000 евра" се заменуваат со зборовите "во износ од 500.000 евра".

Член 26

Во член 110, по ставот (1) се додава нов став (2) кој гласи:
             (2)Приредувачот на интернет игрите на среќа, должен е да и овозможи посебен електронски пристап во реaлно време на Управата за јавни приходи. Преку овој пристап, Управата за јавни приходи во секое време може да ги добие следните податоци:

· Податоци од регистарот на регистрирани учесници во интернет игрите на среќа;
· Податоци за евиденција на средствата на евиденциските сметки со време на евидентирање;
· Податоци за влоговите во игрите на среќа со време на уплата за секој поединечен влог;
· Податоци за исплатените средства од приредувачот на евиденциската сметка на учесникот во интернет игрите на среќа со време кога е извршена исплатата;
· Податоци за остварените добивки од интернет игрите на среќа со време на нивно настанување и

· Податоци за исплатените добивки од интернет игрите н среќа со време на секоја поединечна исплата.

            Ставот (2) станува став (3).
Член 27
             По членот 124 се додава нова глава 14-а со еден член 124-а кои гласат:
            14-а.Ограничување на правото на пристап кон интернет страниците на странските приредувачи на интернет игри на среќа.
Операторите на јавните комуникациски мрежи и на јавно достапните услуги за електронска комуникација, како и правни и физички лица кои по основ на посебни прописи поставуваат, употребуваат или даваат на користење електронска комуникациска мрежа или нудат услуги за електронска комуникација на територијата на Република Северна Македонија (понатамошниот  текст: Оператори), се должни да оневозможат пристап кон IP адресите на приредувачите на интернет игри на среќа кои не поседуваат лиценца издадена од страна на Владата на Република Северна Македонија.
Член 28
            Во член 156, по ставот (4) се додаваат два нови ставови (5) и (6) кои гласат: 

            (5)Правното лице од член 124-а ќе се казни со парична казна во износ од 10 милиони денари.

             (6)За делото од ставот (5) на овој член ќе се казни и одговорното лице во правното лице со парична казна во износ од 10 милиони денари.
             Ставот (5) станува став (7).

Член 29 
             Приредувачите на игри на среќа во казино во периодот од октомври до декември 2020 година ги плаќаат месечните надоместоци за рулет маса во износ од 1.000 евра во денарска противвредност по средниот курс на Народната банка на Република Северна Македонија на денот на уплатата, по маса, а за други маси во казиното приредувачот плаќа месечен надоместок во износ од 575 евра во денарска противвредност по средниот курс на Народната банка на Република Северна Македонија на денот на уплатата, по маса.

Член 30
           Приредувачите на посебните игри на среќа, томбола од затворен тип и електронските игри на среќа се должни да се усогласат со одредбите од член 2, став (2) на овој закон во рок од една година од влегување во сила на овој закон.
Член 31

(1)Приредувачите на електронски и интернет игри на среќа се должни да го усогласат своето работење во рок од една година од денот на влегувањето во сила на овој закон со член 4 на овој закон.

(2)Приредувачот на електронски игри на среќа е должен во рок од една година од денот на влегувањето во сила на овој закон да го усогласи своето работење со член 10  од овој закон. 

Член  32
             (1)Приредувачите на игрите на среќа во обложувалница се должни да го усогласат своето работење со одредбата од членот 13 став (4) од овој закон во рок од една година од денот на влегувањето во сила на овој закон.
             (2)Приредувачите на игри на среќа во обложувалница кои врз основа на добиената лиценца имаат отворено над 25 уплатно-исплати места се должни да го усогласат своето работење со член 13  став (5) на овој закон во рок од 1 година од денот на влегувањето во сила на овој закон според следната динамика: 
-доколку од важноста на лиценцата преостанува една година до нејзиното истекување, приредувачот е должен да плати надоместок во износ од 1.660 евра по уплатно-исплатно место, а 
-доколку од важноста на лиценцата преостануваат две години до нејзиното истекување, приредувачот е должен да плати надоместок во износ од 3.320 евра по уплатно-исплатно место.

           (3)Доколку приредувачите на игри на среќа во обложувалница не го усогласат своето работење со роковите утврдени во ставовите (1) и (2) на овој член, лиценцата за приредување на игри на среќа во обложувалница ќе се одземе. 
Член 33
 
(1)Приредувачите на игри на среќа кои имаат добиено лиценца за приредување на игри на среќа во автомат клуб и врз основа на која имаат добиено согласности за деловни простории во кои се приредуваат игри на среќа во автомат клуб, се должни да го усогласат своето работење со одредбата од членот 17 став (3)  на овој закон во рок од една година од денот на влегувањето во сила на овој закон.

             (2)Приредувачите на игри на среќа во автомат клуб кои врз основа на добиената лиценца имаат отворено над 3 деловни простории, се должни да го усогласат своето работење со член 17 став (4) на овој закон во рок од 1 година од денот на влегувањето во сила на овој закон според следната динамика: 

-доколку од важноста на лиценцата преостанува една година до нејзиното истекување, приредувачот е должен да плати надоместок во износ од 6.000 евра по деловна просторија,  

-доколку од важноста на лиценцата преостануваат две години до нејзиното истекување, приредувачот е должен да плати надоместок во износ од 12.000 евра по деловна просторија.

-доколку од важноста на лиценцата преостануваат три години до нејзиното истекување, приредувачот е должен да плати надоместок во износ од 18.000 евра по деловна просторија,

-доколку од важноста на лиценцата преостануваат четири години до нејзиното истекување, приредувачот е должен да плати надоместок во износ од 24.000 евра по деловна просторија и

-доколку од важноста на лиценцата преостануваат пет години до нејзиното истекување, приредувачот е должен да плати надоместок во износ од 30.000 евра по деловна просторија.

(3)Доколку приредувачите на игри на среќа во автомат клуб не го усогласат своето работење со роковите утврдени во ставовите (1) и (2) на овој член, лиценцата за приредување на игри на среќа  во автомат клуб ќе се одземе. 
Член 34
Започнатите постапки по барањата за издавање на лиценци за приредување на игри на среќа во казино, обложувалница, автомат клуб и томбола од затворен тип и започнатите постапки за согласности за уплатно-исплатни места во кои се приредуваат игри на среќа во обложувалница, за деловни простории во кои се приредуваат игри на среќа во автомат клуб, за промена на деловни простории во кои се приредуваат игри на среќа во казино, обложувалница, автомат клуб и томбола од затворен тип, за согласности за лотариски игри на среќа и  за согласности за деловни простории во кои се приредуваат електронски игри на среќа до денот на влегувањето во сила на овој закон, ќе продолжат согласно одредбите на Законот за игрите на среќа и за забавните игри („Службен весник на Република Македонија“ бр.24/11, 51/11, 148/11, 74/12, 171/12, 27/14, 139/14, 61/15, 154/15, 23/16 и 178/16).
Член 35
Подзаконските акти утврдени со овој закон ќе се донесат во рок од 30 дена од денот на влегувањето во сила на овој закон.
Член 36
Овој закон влегува во сила осмиот ден од денот на објавувањето во „Службен весник на Република Северна Македонија“. 
